
Kalifikasyon yo pou Fonksyon Piblik
LEKTI
Non: ________________________

Dat: _________________________


SS.7.CG.2.7 Eksplikasyon pou Kritè Referans 1: Elèv yo pral rekonèt kalifikasyon ki nesesè pou eli moun nan eleksyon pou fonksyon politik yo onivo lokal ak onivo eta.






Dapre Konstitisyon Etazini an, moun k ap poze kandidati pou okipe fonksyon piblik onivo nasyonal yo dwe satisfè sètèn kalifikasyon. Egzanp fonksyon politik yo se Prezidan, Vis Prezidan, Manm yo ki nan Chanm Depite Etazini an ak nan Sena Etazini an.  Kalifikasyon yo inik pou chak fonksyon epi yo site yo nan tablo ki anba a.

	Kalifikasyon yo pou Fonksyon Piblik Onivo Nasyonal
	Deskripsyon Kalifikasyon yo

	Prezidan
Vis Prezidan (kalifikasyon yo pou vis prezidan pa nan Konstitisyon Etazini an. Men, vis prezidan vin prezidan si prezidan an demisyone nan fonksyon li, si yo retire l sou pouvwa, oswa si l mouri. Sa vle di vis prezidan an dwe kalifye pou l prezidan pou l ka poze kandidati pou vis prezidan).
	1. Gen omwen 35 lane
2. Te viv nan Etazini pandan omwen 14 lane
3. Se yon sitwayen ki te fèt nan Etazini, sa vle di ki te fèt sou tè Etazini (dwa disòl), oswa youn nan paran l se sitwayen Ameriken (dwa disan)
4. Pa kapab okipe fonksyon prezidan pandan plis pase de manda katran, pou bay dis lane ototal
5. Vis prezidan an ka vin prezidan paske prezidan an mouri, li demisyone, oswa yo retire l sou pouvwa. Lè vis prezidan vin prezidan an, li ka prezidan pou 10 lane pou pi plis, (sa vle di vis prezidan an ka fin fè rès manda prezidan an te rete a epi li ka sèvi kòm prezidan pandan youn oswa de lòt manda ankò anplis.  Si gen plis pase dezan ki rete nan manda prezidan an, vis prezidan ap ka sèvi yon manda kòm prezidan.  Si gen mwens pase dezan ki rete nan manda prezidan an, vis prezidan ap ka sèvi de manda kòm prezidan. 

	Yon manm nan Chanm Depite Etazini an
(Depite Etazini)
	1. Gen omwen 25 lane
2. Gen omwen sèt lane depi yo se sitwayen Ameriken
3. Dwe viv nan eta yo reprezante a (yo gen opsyon pou yo viv nan distri yo reprezante a, men li pa obligatwa). 
4. Ka sèvi yon kantite manda dezan ki ilimite

	Yon manm nan Sena Etazini an
(Senatè Etazini)
	1. Gen omwen 30 lane
2. Gen omwen 9 lane depi yo se sitwayen Ameriken
3. Dwe viv nan eta yo reprezante a
4. Ka sèvi yon kantite manda sizan ki ilimite




Chak eta gen pwòp konstitisyon pa li ki kreye plan gouvènman li. Konstitisyon Florid la site kalifikasyon yo ki nesesè pou moun poze kandidati pou fonksyon piblik onivo eta a. Yo site kalifikasyon yo ki nesesè pou poze kandida pou fonksyon onivo vil ak konte yo nan konvansyon vil yo ak konvansyon konte yo. (Konvansyon yo sèvi kòm yon konstitisyon pou yon vil oswa yon konte).
Yo pa kapab eli okenn moun pou fonksyon piblik nan Florid sof si moun sa a se yon sitwayen Ameriken, yon rezidan Florid epi ki enskri pou vote, epi ki gen omwen 18 lane.  Konvansyon vil yo ak konte yo, ak konstitisyon eta a, gen egzijans laj la ladan yo.  
Fonksyon politik onivo eta ak onivo lokal yo gen ladan gouvènè, gouvènè adjwen, depite eta, ak senatè eta. Kalifikasyon yo inik pou chak fonksyon epi yo site yo nan tablo ki anba a.
	Kalifikasyon yo pou Fonksyon Piblik Onivo Eta
	Deskripsyon Kalifikasyon yo

	Gouvènè
	1. Sitwayen Ameriken
2. Gen omwen 30 lane
3. Rezidan nan eta pandan omwen 5 lane
4. Pa kapab sèvi plis pase de manda 4 lane

	Gouvènè Adjwen
	1. Sitwayen Ameriken
2. Gen omwen 30 lane
3. Rezidan nan eta pandan omwen 5 lane
4. Pa kapab sèvi plis pase de manda 4 lane. Si gouvènè adjwen an vin gouvènè akoz demisyon, lanmò oswa yo retire gouvènè a sou pouvwa, gouvènè adjwen an ka gouvènè pou 10 lane pou pi plis (sa vle di gouvènè adjwen an ka fin fè rès manda gouvènè a te rete a epi li ka sèvi kòm gouvènè pandan de manda katran pou pi plis)

	Yon manm nan Chanm Depite Florid la
(Depite Eta)
	1. Sitwayen Ameriken
2. Viv nan distri li reprezante a
3. Rezidan nan eta pandan omwen 2 lane
4. Gen omwen 21 lane

	Yon manm nan Sena F
lorid la
(Senatè Eta)
	1. Sitwayen Ameriken
2. Viv nan distri li reprezante a
3. Rezidan nan eta pandan omwen 2 lane
4. Gen omwen 21 lane



kandida - yon moun ki poze kandidati pou pòs politik
Chanm Depite Florid - chanm enferyè nan asanble lejislatif Florid la
Sena Florid - chanm siperyè nan asanble lejislatif Florid la
gouvènè - chèf gouvènman eta a
dwa disan - sitwayènte yon moun genyen lè yo fèt ki se menm ak manman oswa papa byolojik li 
dwa disòl - sitwayènte yon moun genyen lè yo fèt ki detèmine apati peyi kote li te fèt la 
prezidan - chèf branch egzekitif la
depite eta - yon manm nan chanm enferyè nan asanble lejislatif yon eta (Chanm Depite Florid la)
senatè eta - yon manm nan chanm siperyè nan asanble lejislatif yon eta (Sena Florid la)
Chanm Depite Etazini - chanm enferyè nan Kongrè Etazini an
Depite Etazini - yon manm nan Chanm Depite Etazini an; yo eli depite yo nan distri yo toupatou nan chak eta
Sena Etazini - chanm siperyè nan Kongrè Etazini an
Senatè Etazini - yon manm nan Sena Etazini an yo eli pou reprezante tout eta a nèt; gen de senatè pou chak eta



Civics360			©Enstiti Lou Frey 2023 Tout Dwa Rezève			Sant Kolektif pou Sitwayènte nan Florid
image1.png




image2.png




